
OʻQUVCHI QIZLARNI OLIMPIYA RUHIDA TARBIYALASHNI 

TAKOMILLASHTIRISH YOʻLLARI 

Аннотация Annotation 
В этой статье рассматриваются способы 

популяризации идеалов Олимпийских игр среди 

спортсменов с целью поддержания их здоровья 

и подготовки олимпийских чемпионов. 

Ключевые слова: решение, указ, 

Олимпийские игры, Лос-Анджелес, женский 

спорт, школьницы, физическое воспитание, 

организационная работа. 

Ushbu maqolada sportchilar oʻrtasida sogʻlom boʻlish va olimpiya chempionlarini tayyorlash maqsadida 

olimpiada gʻoyalarini targʻib qilish yoʻllari yoritilgan. 

Kalit soʻzlar: Qaror, farmon, olimpiya oʻyinlari, Los-Anjeles, xotin-qizlar sporti, oʻquvchi qizlar, jismoniy 

tarbiya, tashkiliy ishlar. 

This article discusses ways to promote the ideals of the Olympics among athletes in order to stay healthy and 

train Olympic champions. 

Key words: Decision, decree, Olympic Games, Los Angeles, women’s sports, schoolgirls, physical education, 

organizational work. 

Dolzarbligi. Bugungi kunda 

olimpiyadachilarni tayyorlash unga chuqur ilmiy-

uslubiy yondashuvni talab etadi.Turli davrlarda 

xotin-qizlar jismoniy tarbiyasiga turlicha 

munosabatda boʻlishgan. Munosabatlarning 

turlicha boʻlishiga avvalo jamiyatdagi qonunlar, 

diniy qarashlar va xotin-qizlarni zaif jins, degan 

fikirlar sabab boʻlgan. Sharqda, shuningdek 

bizning hududlarimizda ham oʻrta asrlarda xotin 

qizlarning jismoniy mashqlar bilan 

shugʻullanishiga, qarshiliklar koʻp boʻlgan. 

Tadqiqot maqsadi. Oʻquvchi qizlar oʻrtasida 

olimpiyada gʻoyalarini tadbiq etish, ularni 

olimpiyada gʻoyalari ruhida tarbiyalash, 

maktablarda jismoniy tarbiya darslari va darsdan 

tashqari mashgʻulotlarini pedagogik tahlil 

qilishdan iborat. Usullar: Ilmiy uslubiy adabiyotlar 

materiallari tahlili, pedagogik kuzatuv, pedagogik 

tajribalarini tahlil etish. 

Natijalar. Oʻquvchi qizlar oʻrtasida sport 

turlarini yanada rivojlantirish olimpiya gʻoyasi 

orqali oʻquvchi qizlarni tayyorlash sport turlari 

boʻyicha bilim malaka koʻnikmalarini 

takomillashtirish innovatsion usullar asosida 

mashgʻulotlarni tashkil qilish uchun barcha 

sharoitlarni yaratish hamda sportchi qizlarni 

tayyorlashda ahamiyat qaratish lozimligi aniqlandi. 

Tadqiqot natijasi va uning muhokamasi. 

Qadimda bizning ajdodlarimiz boʻlgan soʻgʻd, 

massaget va boshqa qabilalarda xotin-qizlar 

erkaklar bilan teng ravishda mashq qilishgan. 

Oʻzaro urushlarda uning ogʻir-yengilini xotin-

qizlar erkaklar bilan barobar koʻtarishgan, tarixiy 

ma’lumotlarga koʻra, “Mening jonajon tarixim” 

G.A. Hidoyatovning kitobida, soʻgʻd, massaget 

qabilalari ayollarining mohir chavondoz, mergan, 

qilichbozlik va kurashchi boʻlganlari ta’kidlangan. 

Zamonaviy olimpiyada oʻyinlarida 1904-

yildan boshlab ayollarga dastlab kamondan oʻq 

otish mashqlarida ishtirok etishga ruxsat berilgan. 

1908-yilda Londonda boʻlgan olimpiyadada 

muzda figurali uchish va tennis mashqlarida, 1912-

yildan suzish mashqlarida, 1928-yildan esa 

gimnastika va yengil atletikaning ayrim turlari 

boʻyicha musobaqalarda ishtirok etishga ruxsat 

berilgan. Har bir olimpiada oʻyinida ayollarning 

sport natijalari oʻsib borgan. Respublikamiz 

mustaqilligi tufayli oʻquvchi qizlarning jismoniy 

tarbiya va sport bilan shugʻullanishlariga keng 

imkoniyat yaratildi, shunga qaramasdan bugungi 

kungacha olimpiyada oʻyinida oʻzbek 

qizlarimizning ishtiroki past darajada ekanligi sir 

emas. Bu hozirda, oʻquvchi qizlar oʻrtasida ma’lum 

tashkiliy ishlarni olib borishni talab qiladi. Aytish 

mumkinki hozirda bu ishlar boshlangan va ular 

jadal suratlar bilan davom etib kelmoqda. 

Oʻzbekiston Respublikasining 2026-yil 26-

martdagi “Jismoniy tarbiya va sport toʻgʻrisida”gi 

OʻRQ-1123 sonli Qonuni, Oʻzbekiston 

Respublikasi Prezidentining 2018-yil 5-martdagi 

“Jismoniy tarbiya va sport sohasida davlat 

boshqaruvi tizimini tubdan takomillashtirish 

chora-tadbirlari toʻgʻrisida”gi PF-5368-sonli 

Farmoni, Oʻzbekiston Respublikasi Prezidentining 

2022-yil 6-iyundagi “Davlat sport-ta’lim 

muassasalari faoliyatini mutlaqo yangi tizim 

asosida tashkil qilish chora-tadbirlari toʻgʻrisida”gi 

PQ-268-son Qarori, Oʻzbekiston Respublikasi 

Prezidentining 2025-yil 08-iyuldagi “2028-yil Los-

Anjeles shahrida (AQSH) boʻlib oʻtadigan XXXIV 

yozgi Olimpiya va XVIII Paralimpiya oʻyinlariga 

Oʻzbekiston sportchilarini kompleks tayyorlash 

toʻgʻrisida”gi PQ-221-son Qarorlari misol boʻla 

oladi. 

2028-yil Los-Anjeles shahrida (AQSH) boʻlib 

oʻtadigan XXXIV yozgi Olimpiya va XVIII 

Paralimpiya oʻyinlariga Oʻzbekiston sportchilarini 

kompleks tayyorlashda Sport vazirligi hamda 

Milliy Olimpiya qoʻmitasi va 26 ta sport 

federatsiyalari bilan hamkorlikda Los-Anjeles 

olimpiya oʻyinlarida kuchli 10-talikka kirish 

maqsad qilib belgilab olindi.  

2028-yil Los-Anjeles shahrida (AQSH) boʻlib 

oʻtadigan XXXIV yozgi Olimpiya oʻyinlariga 

tayyorgarlik koʻrish hamda milliy terma jamoa 

aʼzolarining kontingenti boʻyicha maqsadli 

koʻrsatkichlar belgilab berildi. 

Mamlakatimiz terma jamoasi Los-Anjeles 

Olimpiya oʻyinlarida 26-ta sport turidan 

tayyorgarlik koʻrib kelmoqda. Xususan: boks, 

dzyudo, taekvondo WTF, erkin kurash, ogʻir 

atletika mamlakatimizda ustuvor sport turi 

hisoblanadi. Sportchilar, trener hamda 

mutaxassislar sonini 1-jadvalda koʻrishimiz 

mumkin. Respublika milliy terma jamoa 

sportchilarini yuqori malakali trener hamda 

mutaxassislar olimpiya oʻyinlariga tayyorlab 

kelishmoqda.

1-jadval 

T/r Sport turi 
Sportchilarning maksimal 

cheklangan soni (nafar) 

Trenerlar va boshqa mutaxassislarning 

maksimal cheklangan soni (nafar) 

Umumiy soni 

(nafar) 

Ustuvor sport turlari 

1. Boks 75 22 97 

2. Dzyudo 64 17 81 

3. Taekvondo (WT) 48 15 63 

4. Erkin kurash 35 7 42 

5. Ogʻir atletika 30 7 37 

Jami: 252 68 320 

2028-yil Los-Anjeles shahrida (AQSH) boʻlib 

oʻtadigan XVIII Paralimpiya oʻyinlariga 

tayyorgarlik koʻrish hamda milliy terma jamoa 

aʼzolarining kontingenti boʻyicha maqsadli 

koʻrsatkichlarga eʼtiboringizni qaratishingiz 

mumkin. Parayengil atletika, paradzyudo, 

parataekvondo (WT), parasuzish, parapauerlifting, 

paraoʻq otish kabi sport turlari mamlakatimizda 

ustuvor paralimpiya sport turlaridan hisoblanadi. 2-

jadvalda parasportchilar, paratrener hamda 

paramutaxassislar sonini koʻrishimiz mumkin. 

Respublika milliy terma jamoa parasportchilarini 

yuqori malakali paratrener hamda 

paramutaxassislar olimpiya oʻyinlariga tayyorlab 

kelishmoqda.

2-jadval 

T/r Sport turi 

Sportchilarning 

maksimal cheklangan 

soni 

(nafar) 

Trenerlar va boshqa 

mutaxassislarning maksimal 

cheklangan soni 

(nafar) 

Umumiy soni 
(nafar) 

Ustuvor sport turlari 

1. Para yengil atletika 128 64 192 

2. Paradzyudo 64 20 84 

3. Parataekvondo (WT) 40 14 54 

4. Parasuzish 52 18 70 

5. Parapauerlifting 50 17 67 

6. Paraoʻq otish 20 7 27 

Jami: 354 140 494 

Mamlakatimizda Oʻquvchi qizlar oʻrtasida 

olimpiyada gʻoyalarini tadbiq etish, ularni 

olimpiyada gʻoyalari ruhida tarbiyalash uchun, 

maktablarda jismoniy tarbiya darslari va darsdan 

tashqari mashgʻulotlarga alohida e’tibor berish 

kerak. Hozirda, jismoniy tarbiya va sport 

ishlarining barchasi iqtisodiy darajaga bogʻlanib 

qolgan deya hisoblash unchalik toʻgʻri emas. 

Aytish mumkinki, mutaxasislarda kasb mahorati va 

tashabbuskorlikning yetishmasligi kamchiliklarni 

yanada koʻpaytiradi. 

Oʻquvchi qizlarda oʻgʻil bolalarga nisbatan 

qat’iyatlilik, intilish, matonat, chidam kabi 

fazilatlar ancha yuqori turadi. Ularni tashabbusga 

boshlash kifoya. Hozirda mamlakatimizda xotin-

qizlarga yaratib berilgan imkoniyatlarning yaqqol 

misoli sifatida koʻplab sportchi qizlarimizni misol 

keltirishimiz mumkin. Masalan, 2024-yilgi Parij 

olimpiya oʻyinlarida chinakkam qahramonlik 

koʻrsatgan sportchi qizlarimiz dzyudo sport turidan 

oltin medal sohibasi Keldiyorova Diyora 

Mamalakatimiz tarixida dzyudo sport turidan 

birinchi oltin medalni qoʻlga kiritishi va 

Mamlakatimiz tarixida olimpiya oʻyinlarida 

birinchi ayol sportchi sifatida oltin medalni qoʻlga 

kiritdi bu tarixiy natija nafaqat Yurtimizda balki 

butun dunyo sportchilarida olam shumul voqea 

boʻldi desak adashmaymiz. Parij olimpiya 

oʻyinlarida taekwando wtf sport turi boʻyicha 

kumush medal sohibasi Svetlana Osipova 

chinakam matonat koʻrsatdi.Yurtimizda xotin-

qizlarga sport bilan keng shugʻullanishlari uchun 

barcha imkoniyatlar yaratilib berilgan buning 

isboti sifatida yuqorida keltirilgan sportchi 

qizlarimiz hamda boshqa nufuzli musobaqa gʻolibi 

va sovrindor sportchi qizlarni nomlarini 

keltirishimiz mumkin.  

Xulosa. Nufuzli musobaqa gʻolibi va 

sovrindori boʻlgan mahoratli sportchilarimiz 

namuna sifatida oʻquvchi qizlarga olimpiyada 

gʻoyalarini tadbiq etishda ularni olimpiyada 

gʻoyalari ruhida tarbiyalash, nafaqat 

olimpiyadachilar tayyorlash millatni 

sogʻlomlashtirish hamdir. Shu nuqtai nazardan, biz 

oʻquvchi qizlarni olimpiyada gʻoyalari ruhida 

tarbiyalash yuzasidan qoʻyidagi tavsiyalarni 

beramiz. Oʻquvchi qizlarning jismoniy tarbiyasi 

yuzasidan ota onalar bilan targʻibot ishlari olib 

borish; Jismoniy tarbiya maktab dasturi va boshqa 

ilmiy uslubiy qoʻllanmalar mazmunida olimpiya 

gʻoyalarini koʻproq aks ettirish; Oʻquvchilar uchun 

olimpiyada chempionlari va ularning sport 

yutuqlarini aks ettiruvchi ommabop soʻratli 

kitoblar chop etish; Ilmiy tadqiqotlar yoʻnalishini, 

oʻquvchi qizlar jismoniy tarbiyasiga va sportiga 

bagʻishlash; Maktabgacha ta’lim, boshlangʻich 

ta’lim, xalq ta’limi,“Bolajon” jurnallarida ilgʻor 

tajribalarni koʻproq yoritish; Xotin-qizlarda 

jismoniy tarbiya va sport mutaxasislarini 

tayyorlashni oshirish kurslari tashkil qilish va 

boshqalar; Nufuzli musobaqa gʻolibi va sovrindori 

boʻlgan sportchi qillar bilan  davra suhbatini tashkil 

etish; Xotin-qizlar oʻrtasida uch bosqichli sport 

musobaqasini respublikamizda tashkil qilish. 

